
REPUBLIKA E SHQIPËRISË

V E N D I M

PËR SHQYRTIMIN E KËRKESËS PËR REGJISTRIMIN E KOALICIONIT ALEANCA “POLI I LIRISË”, PËR ZGJEDHJET PËR KUVENDIN 2009
Komisioni Qendror i Zgjedhjeve në mbledhjen e datës 15.05.2009, me pjesëmarrjen e:

Shqyrtoi çështjen me:

OBJEKT:
Për regjistrimin e Koalicionit Aleanca “POLI I LIRISË”, për zgjedhjet për Kuvendin 2009.
BAZË LIGJORE:
Neni 65 neni 21, pika 1 i Ligjit nr.10019, datë 29.12.2008 “Kodi Zgjedhor i Republikës së Shqipërisë” dhe vendimi i KQZ-së nr. 156, datë 08.05.2009 “ Për miratimin e disa rregullave për regjistrimin e koalicioneve zgjedhore në KQZ.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike 

V Ë R E N:

Në mbështetje të nenit 92, shkronja “gj” të Kushtetutës së Republikës së Shqipërisë, Presidenti i Republikës me Dekretin nr. 6008, datë 14.01.2009 ka caktuar datën 28.06.2009, për zhvillimin e zgjedhjeve për Kuvendin e Shqipërisë  të vitit 2009.

Me daljen e Dekretit të Presidentit të Republikës, Partia Demokristiane me Kryetar Z. Nard Ndoka, Partia Lëvizja për Zhvillim Kombëtar me Kryetar Z. Dashamir Shehi, Partia Bashkim Demokrat me Kryetar Z. Ylber Valteri, Partia Konservatore me Kryetar Z. Armando Ruco, Partia Rruga e Lirisë me Kryetar Z. Shukrane Muda dhe Partia e Reformave Demokratike me Kryetar Z. Skënder Halili, janë regjistruar pranë KQZ-së, si subjekte zgjedhore për Zgjedhjet për Kuvendin 2009, respektivisht me vendimet, Nr. 57 datë 28.04.2009, Nr. 87 datë 30.04.2009, Nr. 71, datë 28.04.2009, Nr. 84, datë 30.04.2009, Nr. 89, datë 30.05.2009 dhe nr. 53, datë 28.04.2009 të Komisionit Qendror të Zgjedhjeve.
Në datën 13.05.2009, në Zyrën e Protokollit të KQZ-së, partitë e sipërpërmendura kanë depozituar një kërkesë të përbashkët, nëpërmjet të cilës kërkohet regjistrimi i koalicionit, i përbërë nga Partia Demokristiane, Partia Lëvizja për Zhvillim Kombëtar, Partia Bashkimi Demokrat, Partia Konservatore, Partia Rruga e Lirisë dhe Partia e Reformave Demokratike, me emër zyrtar Aleanca “POLI I LIRISË”. Bashkёlidhur kёrkesёs pёr regjistrimin e koalicionit, ёshtë depozituar edhe Marrëveshja e Koalicionit, në të cilën është shprehur vullneti i partive të sipërpërmendura për të qenë pjesëmarrëse të këtij koalicioni. Gjithashtu në kërkesë është shprehur edhe emri dhe mbiemri i personit i cili do të ketë të drejtën të caktojë vëzhgues në KZAZ, KQV dhe VNV. Kërkesa është nënshkruar nga të gjithë kryetarët e partive politike pjesëmarrëse në koalicionin zgjedhor.

Komisioni Qendror i Zgjedhjeve në mbledhjen e datës 15.05.2009, bëri verifikimet përkatëse dhe konstatoi se, dokumentacioni i paraqitur nga 6 partitë e sipërpërmendura është në përputhje me nenin 65, te ligjit  Nr. 10019, date 29.12.2008 “Kodi Zgjedhor i Republikës së Shqipërisë dhe vendimit të KQZ nr. 156, datë 08.05.2009 “Për miratimin e disa rregullave për regjistrimin e koalicioneve zgjedhore në KQZ”.
PËR KËTO ARSYE:

Komisioni Qendror i Zgjedhjeve mbështetur në nenin, 65 dhe nenin 21, pika 1 të Ligjit nr.10019, datë 29.12.2008 “Kodi Zgjedhor i Republikës së Shqipërisë” dhe vendimi i KQZ-së nr. 156, datë 08.05.2009 “Për miratimin e disa rregullave për regjistrimin e koalicioneve zgjedhore në KQZ”,
V E N D O S I:

Të regjistrojë Koalicionin Aleanca “POLI I LIRISË”, si subjekt zgjedhor pjesëmarrës në zgjedhjet për Kuvendin e vitit 2009. 
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

